
				 Sta pagina la xe stà trascrita, ma la gà ancora da vegner rileta.  




     L'esordio lirico

Degno de lù

No trova ostacoli

Per dirlo sù.

     Del mio vernacolo

Fecondo inzegno

L'è ai tardi posteri

Sicuro pegno;

     E pegno ai posteri

Che mì e Rossini

Semo dò classici

Novi, e divini;

     Ma broda libera

Gh'è su la fin

Che de modestia

Passa el confin,

     O per dir megio

Ghe xè una streta

Che acusa el debole

Del gran Pianeta,

     E abuso indebito

De libertà

Verso l'armonica

Dolce metà,

     Saria el coragio

De replicar

Cosse ch'el stomego

Pol rebaltar.

     Pur s'ela intrepida

Me dà licenza

(Compagna docile

De l'impotenza)

  				Ùltemo canbiamento el 20 feb 2017, a łe 19:52

	        Sta voxe no ła xe disponìbiłe in altre łéngue

